
פרק


(  השמטות   (


a


אין דעם פרק ווערט דערקלערט:


אז די גרעסטע ליבשאפט פון א חבר איז, דאס ווען ער זעט אז זיין חבר איז עובר אן עבירה  זאל ער זאגן מוסר און שטראף רייד. 


a


דער ספר האָט במשך פון זיינע הונדערטער יאָרן עקזיסטענץ מדריך און מחנך געווען טויזנטער אידישע קינדער אויפן ערלעכן אידישן�	וועג.


דער הייליגער גאון וצדיק ר"ר הלל קאלאמייער זצ"ל האָט עדות געזאָגט אַז דער "שבט מוסר" האָט אים געמאַכט פאַר אַ מענטש, און אַזוי האָבן גרויסע צדיקים וקדושים אָנגעזאָגט זייערע קינדער צו לערנען שטענדיג אין דעם ספר, ווייל דאָס האָט זיי געברענגט�	צו דעם וואָס זיי זענען צוגעקומען.

בס"ד


אינהאלט


פון פרקים והשמטות


a


פרק ב


פרק ו


פרק פד סיפור


וועגען לערנען ספרי מוסר קב הישר וצניעות מעת לעשות

פרק ו


דעם גרויסן צער וואָס דער אָרעמאַן האָט,�ווען עס קומט ערב שבת קודש.


אַמאָל


איז דער אר"י ז"ל געזעצן מיט זיינע תלמידים אויפ'ן פעלד וואו ס'איז באַגראָבן דער נביא הושע-בן-בארי. דער אר"י ז"ל האָט גע'דרשנט פאַר זיי סתרי-תורה. אינמיטן די דרשה האָט זיך דער אריז"ל אָנגערופן: למען השם, איילט זיך צו נעמט צוזאַמען פון אייך צדקה, און לאָמיר שיקן פאַר אַן אָרימאַן וועלכער וואוינט נישט ווייט פון אונז, וואָס זיין נאָמען איז רבי יעקב אַלטרוץ, וועלכער זיצט און וויינט און באַקלאָגט זיך פאַר'ן אויבערשטן וועגן זיין אָרעמקייט און זיין שטימע גייט אַרויף אויבן און שפּאַלט אַלע הימלען ביז לפני ולפנים, און הקדוש-ברוך-הוא איז פול מיט צאָרן אויף די גאַנצע�	שטאָט צוליב אים וואָס מען האָט נישט קיין רחמנות אויף אים.


און


יעצט הער איך דעם אויסרוף וואָס גייט איבער אַלע הימלען, מיט די גזירה פון דער פּמליא-של-מעלה, אַז עס וועט קומען אַ שווערער היישעריק אויפ'ן גאַנצן געגנט פון צפת, און זיי וועלן אויפעסן די תבואה און אַלע שייערן, ביז די וויינגערטנער און די זיתים. דעריבער איילט זיך צו און מיר זאָלן אים שיקן צדקה, אפשר וועט מען נאָך קענען מבטל זיין די גזירה מיט גאָט'ס הילף! האָט יעדער איינער גלייך געגעבן זיין נדבה, און דער אר"י ז"ל האָט געגעבן די געלט פאַר זיין תלמיד רבי יצחק הכהן, און ער האָט אים געהייסן ער זאָל שנעל�	גיין צו די הויז פון רבי יעקב אלטרוץ, און אים איבערגעבן די געלט.


וכך


הוה, רבי יצחק הכהן האָט אַזוי געטאָן, און איז שנעל געגאַנגען צו די שטוב פון רבי יעקב אלטרוץ, און אים געטראָפן ווי ער זיצט און וויינט. פרעגט ער אים, רבי פאַרוואָס וויינט איר? האָט רבי יעקב געענטפערט אַז עס האָט זיך אים צעבראָכן דאָס פאַס פון וואַסער, און ער האָט נישט קיין פּרוטה צו קויפן אַ צווייטע. איך ווייס נישט וואָס צו טאָן פון גרויס צער צוליב מיין ביטערע אָרעמקייט. האָט רבי יצחק אים גלייך געגעבן די געלט. ער האָט זיך זייער שטאַרק געפרייט דערמיט,�	און אים געבענטשט.


ווען


רבי יצחק האָט זיך אומגעקערט צום הייליגן אר"י ז"ל, האָט ער אים געזאָגט: די גזירה איז בטל געוואָרן און עס איז שוין נישטאָ וואָס מורא צו האָבן. אַזוי ווי זיי ריידן, האָט אָנגעהויבן צו בלאָזן זייער אַ שטאַרקער ווינט, וועלכער האָט געטראָגן געוואַלדיגע מחנות מיט היישעריקן, האָבן זיך די תלמידים דערשראָקן, האָט זיך דער אריז"ל אָנגערופן: האָט נישט קיין מורא, די גזירה איז שוין בטל געוואָרן. און אַזוי איז געווען, אַלע היישעריקן זענען אַריינגעפלויגן אין ים-הגדול און דאָרטן זענען זיי דערטרונקען געוואָרן, און עס איז נישט�	איבערגעליבן אַפילו איינער.


(קב הישר)

השמטות לפרק פד


אַ מעשה נורא פון ספר חסידים – בענין ברכות


אין


ספר חסידים ווערט געברענגט אַ מעשה מיט איינעם וואָס איז געשטאָרבן פאַר די צייט, און נאָך צוועלעף חדשים האָט ער זיך אַנטפּלעקט צו איינעם פון זיינע קרובים. האָט ער אים געפרעגט, ווי גייט דאָס דיר אין דער וועלט וואו דו ביסט? האָט ער אים געענטפערט: אַז יעדן טאָג משפּט מען אים פאַרוואָס ער האָט נישט מדקדק געוען צו בענטשן די ברכות פון "המוציא", "ברכת-הפּירות" און "ברכת-המזון" מיט כוונה, ווי עס דאַרף צו זיין, און די ממונים וועלכע משפּט'ן אים זאָגן: האָסט געגעסן צו דיין הנאה! האָב איך אים געפרעגט, מיר ווייסן דאָך אַז דער משפּט פון רשעים אין גיהנום איז נאָר צוועלעף חדשים? האָט ער מיר געזאָגט אַז מען משפּט מיר נישט אין גיהנום מיט האַרבע דינים, נאָר מען משפּט מיר אויסערן גיהנום מיט גרינגע דינים. און די וועלכע זענען באַפולמעכטיקט אויף מיר זאָגן אַז אַלעס איז פאַר מיין טובה-וועגן, כדי איך זאָל זוכה זיין אַריינצוגיין אין גן-עדן און באַקומען מיין פולן חלק ווי עס דאַרף צו זיין. און יעדער זאַך וואָס אַ מענטש טוהט ווערט פאַרצייכנט אויבן, און פאַר יעדן זאַך איז דאָ אַ לוין און אַ שטראָף, און וואויל איז דעם וואָס גייט�	אַרויס זכאי פון בית-דין-של-מעלה.


(קב הישר)


�
פרק ב


איתא בזוה"ק פקודי (דף רס"ג): יש ממונה אחד שנקרא פתות, ע"ש שמפתה לבני אדם להסתכל ולעיין במה שאינו צריך בכמה נאופין וזנונים, ולאחר מיתת האדם ונקבר בקבר, בא הממונה ההוא ומחזיר להאדם נשמתו ואח"כ נוטל את האדם באכזריות ומשבר עצם של העינים ונוטל ממנו את העינים ואח"כ דן אותו ביסורין קשים ומרים ואח"כ מוריד אותו לבור שיש בו הרבה נחשים ועקרבים ואוחזין בו ודנין אותו בדינין קשים ומרים רחמנא�	ליצלן (קב הישר פ"ב. וכעי"ז באור צדיקים – עמוד העבודה, פרק א').�
הגה"ק רבי הלל מקאלאמאייע שרייבט אין עת לעשות שאלה יג וועגען צניעות און לערנען אידישע מוסר ספרים מיט קב הישר ועוד וז"ל:


שאלה יג:


וויפיל קענען נשים צדקניות ברענגען דערצו צו באַפעסטיגן דאָס אידישקייט.


תשובה:


אויף דעם גיב איך אַ תשובה, זיי קענען אַ סך גורם זיין דערצו. ווייל איינע פון די מויערן וואָס זיי האַלטן ריכטיג דעם אידישן דת, זענען די נשים צדקניות שבכל דור ודור, די פרומע ווייבער אין יעדער דור. ווייל אַזעלכע נשים וואָס ביי זיי איז זייער טייער און זייער חשוב לערנען תורה צוליב יראת שמים און מקיים זיין מצוות, און זיי פאַרשטייען אַז דאָס צו דערגרייכן איז אַ סך מער ניצלעך און פאַרציגלעך פון אַלע הצלחות און רייכקייט וואָס עס עקזיסטירט אונטער די זון, און דערפאַר זעען זיי צו טאָן אַלס מעגליכעס צו זיין בייהילפיג זייערע מענער, אַז זיי זאָלן יעדן טאָג לערנען עפּעס תורה נאָך זייער כח און פאַרשטאַנד, גמרא, מדרש ספרי מוסר, אָדער ווייניגסטנס ספרי מוסר אויף אידיש טייטש. אויך באַשטרעבן זיי זיך מיט זייער גאַנצן כח, צו געבן זייערע קינדער אַזאַ ערציאונג, צניעות און מדות טובות און יראת שמים, אַז זיי זאָלן דורכדעם פעאיג זיין צו�	לערנען תורה.


פון


וואו קומט דאָס אָבער אַז אַ אשה זאָל זיין אַ צנועה, אַ כשרה און אַ צדיקת, און אַז זי זאָל זיין אין אַ זאַ מצב אַז זי זאָל פאַרשטיין דעם גראד און דעם טייערן ווערט פון תורה און יראת שמים, כדי איר גאַנצער שטרעבן און גלוסטיגקייט זאָל נאָר זיין צו ערציען קינדער זיי זאָלן זיין בני תורה און יראת שמים, און זיין בייהילפיג דעם מאַן אַז ער זאָל נישט אינגאַנצן פאַרלאָזן דאָס לערנען תורה. דערפאַר זאָג איך דיר, די גוטע און ערליכע ערציאונג וואָס דאָס קינד באַקומט און פאַרנעמט אין זיינע יונגע יאָרן, דאָס ווירקט אַ סך אויף די עלטערן און שפּעטערע יאָרן. ווען זי איז ערצויגן געוואָרן נאָר אויף דעם וועג פון תורה און יראה און צניעות, אַז זי איז תמיד גערופן געוואָרן נאָר מיט דעם אידישן נאָמען, און זי האָט געטראָגן נאָר אַזעלכע קליידער פון צניעות, און איז קיינמאָל נישט געקומען אין געמישטע חברותות פון תערובות, און מען האָט זי איינגעוואוינט צו זיין אַ בושת פּנים, אויך אַז זי האָט זיך קיינמאָל נישט פאַרראָכטן אירע האָר אום שבת, און מען האָט זי מדריך געווען אַז זי זאָל קענען דאַוונען און לייענען אידיש טייטש, וואָס דורכדעם ווערט ביי איר יעדן טאָג פאַרמערט מוסר, יראה, צניעות, מדות טובות, ווייל זי לייענט יעדן טאָג מנורת המאור, שמחת הנפש, קב הישר און שבט מוסר, וואָס דורכדעם פאַרשטייט זי דעם ווערט פון תורה דעם שכר פון גן עדן, דעם עונש פון גיהנום, דעם חומר העבירות, דעם גראד פון די עבירה אויף וועלכע עס קומט נאָר מלקות, אויף וועלכע עס קומט כרת, וואָס די נשמה ווערט פאַרשניטן פון דעם עץ החיים. יעצט ווען זי פאַרלעבט אויף דעם אופן אירע יונגע יאָרן, איז ווען עס קומט די צייט אַז זי זאָל חתונה האָבן, האָט איר אויסגעטראָטענעם וועג פון די תורה... און ווייל זי איז געוואוינט פון איר יוגנט אָן צו גיין אין די וועגן פון תורה און יראה וועט זי געוויס אַלעס זען צו טאָן אַז זי זאָל געבן אַ געלעגנהייט פאַר איר מאַן, אַז ער זאָל זיין אַן ערליכער איד, און אַז ער זאָל זיך באַהעפטן אין תורה און מיט תלמידי חכמים. אויך וועט זי זיך באַשטרעבן צו פירן אירע קינדער נאָר אויף דעם וועג פון תורה און יראה. דורכדעם זענען די נשים צדקניות אַ פעסטער מויער צו שמירת התורה, ווייל זיי זענען גורם אַז�	זייערע מענער און קינדער זאָלן בלייבן געטריי צו דער תורה.

